
lill-Kunsill 
Artikolu 128 tar-Regoli ta’ Proċedura 

Jean Lambert, Ska Keller, Judith Sargentini, Bodil Valero, Eva Joly, Bronis Ropė, Ulrike 

Lunacek, Yannick Jadot, Benedek Jávor, Karima Delli 
f'isem il-Grupp Verts/ALE 

Suġġett: Is-sigurtà ta' minuri mhux akkumpanjati 

Skont il-Europol, mill-inqas 10 000 tifel u tifla mhux akkumpanjati li jeħtieġu protezzjon internazzjonali, 
għebu wara li waslu fl-Ewropa u wara li ġew irreġistrati mal-awtoritajiet tal-istat. Skont xi 
organizzazzjonijiet li jagħtu l-għajnuna, dawn iċ-ċifri huma konservattivi ħafna. Huwa preżunt li l-minuri 
qed jisfaw fil-mira ta' gruppi pan-Ewropej għal skopijiet ta' traffikar, abbuż u sfruttament. 

1. Il-Kunsill għandu ċifri dwar in-numru ta' minuri mhux akkumpanjati li waslu fl-UE fl-2015-2016 
(skont il-pajjiż, l-età u n-nazzjonalità/apolidija)? Kemm-il persuna applikaw għall-protezzjoni 
internazzjonali (skont il-pajjiż, l-età u n-nazzjonalità/apolidija)? Kemm-il persuna tikkwalifika għall-
protezzjoni internazzjonali (skont il-pajjiż, l-età u n-nazzjonalità/apolidija)? 

2. Huwa applikat proċess ta' segwitu partikolari fir-rigward ta' minuri mhux akkumpanjati ladarba jiġu 
reġistrati? F'kemm-il każ hija żgurata r-rappreżentanza ta' minuri mhux akkumpanjati permezz ta' 
kustodja legali jew rappreżentant ieħor, kif meħtieġ skont l-Artikolu 31 tad-Direttiva dwar il-
Kwalifika? X'inhuma l-aħjar prattiki f'dan il-qasam? 

3. Kif inhuma kkunsidrati l-aħjar interessi tal-minuri mhux akkumpanjati fl-akkoljenza tagħhom, kif 
meħtieġ skont l-Artikolu 24 tad-Direttiva dwar il-Kondizzjonijiet ta' Akkoljenza? B'mod partikolari, 
kif tiġi evitata d-detenzjoni ta' minuri mhux akkumpanjati, kif meħtieġ skont l-Artikolu 11(3) tad-
Direttiva dwar il-Kondizzjonijiet ta' Akkoljenza? 

4. X'biħsiebu jagħmel il-Kunsill biex jiżgura li l-minuri mhux akkumpanjati ma jispiċċawx ittraffikati, 
abbużati u sfruttati? 

